
49ain Cynhadledd Cyfarfod Llawn y 
Cynulliad Seneddol Prydeinig-Gwyddelig (BIPA)
Cyflwyniad
1. Cynhaliwyd 49ain Cynhadledd Cyfarfod Llawn y Cynulliad Seneddol Prydeinig-Gwyddelig (BIPA) yng Ngwesty’r Ashford International, rhwng dydd Sul 19 o Hydref a Dydd Mawrth 21 Hydref, 2014. Ddydd Llun 20 Hydref, trefnwyd ymweliad â meysydd y gad yn Fflandrys (Gwlad Belg).
Y ddirprwyaeth a oedd yn cynrychioli Cynulliad Cenedlaethol Cymru yn y Cyfarfod Llawn oedd David Melding AC, y Dirprwy Lywydd, Joyce Watson AC, William Powell AC, Lindsay Whittle AC a John Griffiths AC. Roedd Robert Lloyd-Williams o’r Tîm Cysylltiadau Rhyngwladol gyda’r ddirprwyaeth o Gymru.
Y Pwyllgor Llywio
2. Cynhaliwyd cyfarfod y Pwyllgor Llywio ar y nos Sul yng Ngwesty’r Ashford International. Roedd David Melding AC yn cynrychioli Cynulliad Cenedlaethol Cymru yn y cyfarfod. Roedd y cyfarfod yn canolbwyntio ar y trefniadau ymarferol ar gyfer yr ymweliad â Fflandrys, ac yna soniwyd am y paratoadau ar gyfer y Cyfarfod Llawn ddydd Mawrth.  
Croesawodd Laurence Robertson AS y Cyd-gadeirydd Prydeinig y Cyd-gadeirydd Gwyddelig newydd, Frank Feighan TD, sy’n cymryd lle Joe McHugh TD yn dilyn ei ddyrchafiad ef i’r swydd Gweinidog Gwladol, Treftadaeth a’r Gaeltacht.
Nodwyd y bydd 50fed Cynhadledd Cyfarfod Llawn BIPA yn cael ei chynnal yn Nulyn ar 22-24 Chwefror 2015, a chyhoeddir rhagor o fanylion yn ddiweddarach. Soniwyd hefyd y caiff y 51fed Cynhadledd Cyfarfod Llawn ei chynnal yn Cheltenham ym mis Tachwedd 2015.
Daeth y cyfarfod i ben gyda diweddariad ar gyfer y cyfryngau gan swyddogion y cyfryngau Oireachtas a San Steffan. Cytunwyd na fyddai’r Pwyllgor Llywio yn cyfarfod tan y Gynhadledd Cyfarfod Llawn nesaf yn Nulyn.
Dydd Llun 20 Hydref - Ypres Salient, Fflandrys
3. Roedd yr ymweliad â Fflandrys ar y dydd Llun yn cynnwys ymweliadau â bedd yr Uwchgapten Willie Redmond AS, ym Mharc Heddwch Ynys Iwerddon yn Messines Ridge, â’r fynwent Brydeinig ym Messines Ridge, mynwent Filwrol Wijtschate, Cofeb yr Alban yn Frezenberg Ridge, Mynwent yr Artillery Wood yn Poezelstratat Boezinge, a Mynwent Tyne Cot.
Yr uchafbwynt i’r Aelodau o Gymru oedd yr ymweliad â bedd y bardd Hedd Wyn (E H Evans), pan ddarllenodd Lindsay Whittle AC y gerdd ‘Rhyfel’ gan y bardd o Gymru, ac â’r Gofeb newydd Gymreig yn Langemark, lle y gosododd David Melding AC, y Dirprwy Lywydd, dorch ar ran Cynulliad Cenedlaethol Cymru a phobl Cymru.
Mae’r Gofeb Gymreig yn cynnwys cromlech a ffurfiwyd gyda phedair carreg Las Pennant o chwarel Craig yr Hesg ger Pontypridd, gyda draig goch wedi’i gosod arni, a phridd a gasglwyd o gopaon yr Wyddfa, Pen y Fan a’r Ysgwrn (cartref Hedd Wyn) yn sail iddi.
Daeth y diwrnod i ben gyda seremoni gosod torchau (roedd y Dirprwy Lywydd yn cynrychioli Cynulliad Cenedlaethol Cymru a’r Cymry) ym Mhorth Menin, Ypres. Mae Porth Menin yn un o bedair cofeb sydd wedi’u neilltuo ar gyfer y milwyr a gollwyd yn Fflandrys Gwlad Belg, sy’n cynnwys (Meysydd Brwydrau) Ypres Sailient. Bob nos am 8pm bydd seremoni emosiynol yn cael ei chynnal o dan y bwa mawr ym Mhorth Menin, a bydd aelodau o’r frigâd dân lleol yn chwarae’r biwgl, sy’n ychwanegu at naws y seremoni.
Cynhaliwyd y seremoni gyntaf ym 1928, a chafodd ei gwahardd yn ystod goresgyniad yr Almaen rhwng 1940 a 1944. Yn ystod y rhyfel cynhaliwyd y seremoni ym Mynwent Brookwood yn Lloegr, ond ailsefydlwyd y traddodiad ar unwaith ar y diwrnod cyntaf ar ôl diwedd y rhyfel ym mis Medi 1944. (Ar 9 Gorffennaf 2015, caiff y ‘Last Post’ ei chwarae am y 30,000fed tro). 
Dydd Mawrth 21 Hydref - Crynodeb o’r Cyfarfod Llawn
4. Dechreuodd y Cyfarfod Llawn ar y dydd Mawrth gyda sylwadau rhagarweiniol byr gan gyd-gadeiryddion y Cynulliad, ac yna mabwysiadwyd y Rhaglen Fusnes Arfaethedig.
5. Adroddodd Frank Feighan, Cadeirydd y Pwyllgor BIPA A (ar Faterion Sofran), fod gan Bwyllgor A y drafft terfynol o’i adroddiad ar ‘Roi’r Cytundeb Gwener y Groglith ar Waith’ ac ychwanegodd y byddai ymchwiliad nesaf y Pwyllgor yn edrych ar ‘gydweithredu trawsffiniol yr Heddlu’.
6. Rhoddodd Robert Walter AS, Cadeirydd y Pwyllgor B (ar Faterion Ewropeaidd), y cynrychiolir y Cynulliad arno gan William Powell AC, grynodeb i’r Aelodau o adroddiad diweddar ei Bwyllgor ar - "Effaith y Ddeddf Ardoll Defnyddwyr Ffyrdd Cerbydau Nwyddau Trwm 2013 ar symudiad rhydd nwyddau ar ynys Iwerddon".Cytunodd y Pwyllgor ar y cylch gorchwyl ar gyfer ei ymchwiliad nesaf, a fydd yn edrych ar systemau fisa, gan ystyried cymhariaeth rhwng Ardal Deithio Gyffredin â’r system Schengen.
7. Yna cafwyd anerchiad gan yr Athro Keith Jeffery, o Brifysgol y Frenhines, Belffast a gyflwynodd araith i’r Cynulliad ar y pwnc Iwerddon (Gogledd a De) a’r Rhyfel Byd Cyntaf.
8. Trafodwyd Cynnig hwyr ar Economi Prydain ac Iwerddon, a chafwyd cyfraniadau gan Joyce Watson AC a David Melding AC. 
9. Roedd anerchiad gan Ysgrifennydd Gwladol Gogledd Iwerddon wedi’i drefnu, ond yn anffodus, nid oedd yn gallu bod yn bresennol yn y Cynulliad. Daeth Dr Andrew Murrison, yr Is-ysgrifennydd Gwladol Seneddol yn Swyddfa Gogledd Iwerddon i’r bwlch ac annerch y Cynulliad.
10. Dywedodd Jack Wall, Cadeirydd y Pwyllgor C (ar Faterion Economaidd) y cynrychiolir Cynulliad Cenedlaethol Cymru arno gan Lindsay Whittle AC, fod ei Bwyllgor wedi lansio ei ymchwiliad i ‘Ddiweithdra Ieuenctid’, a chafwyd cyfarfod yng Nghaerdydd yn ddiweddar lle cynhaliodd drafodaethau gyda Rathbone, sefydliad y sector ieuenctid gwirfoddol ledled y DU, y Dirprwy Weinidog Sgiliau a Thechnoleg, a Masnach Cymru, sef grŵp o fusnesau sy’n cynrychioli sefydliadau yng Nghymru.  Ymwelodd y Pwyllgor â Hafan Dysgu Blaenau, sy’n darparu addysg bellach ar gampws Coleg Gwent, sy’n gampws newydd wedi’i leoli mewn ardal o 40% o ddiweithdra ymhlith pobl ifanc. Bydd y Pwyllgor yn ceisio cwblhau adroddiad yn hyn o beth ar y cyfle cyntaf posibl, ar ôl cwblhau ei waith ar yr ymchwiliad hwn. Mae dau gyfarfod arall i drafod y mater ar y gweill yng Nghymru a Gogledd Iwerddon.
11. Dywedodd yr Arglwydd Dubs, Cadeirydd y Pwyllgor D (ar yr Amgylchedd a Chymdeithas) - y cynrychiolir Cynulliad Cenedlaethol Cymru arno gan Joyce Watson AC, fod ei Bwyllgor wedi cychwyn ar ei ymchwiliad i’r pwnc anodd, sef ‘Teithwyr, Sipsiwn a Roma Gwyddelig’. Roedd wedi clywed tystiolaeth ym Melffast, Dulyn a Llundain. Cynhelir y cyfarfod nesaf yng Nglasgow. Cytunodd y Pwyllgor yn ei gyfarfod diwethaf, na fyddai’n gallu cychwyn ar astudiaeth ar raddfa gyfan rhwng nawr ac Etholiad Cyffredinol Prydain.
12. Symudodd Frank Feighan TD yn ffurfiol at y Cynnig Gohirio, a chlöwyd 49ain Cyfarfod Llawn y BIPA. Roedd Frank Feighan yn edrych ymlaen at groesawu holl gyfeillion BIPA i’r Cyfarfod Llawn nesaf yn Nulyn, lle bydd dathliad arbennig i nodi 25ain mlynedd ers ffurfio’r Corff / Cynulliad.
Y Tîm Cysylltiadau Rhyngwladol
Tachwedd 2014

